
GOUVÈNÈ CUOMO ANONSE 2.5 MILYON DOLA POU AMELYORE 14 TEREN 
JWÈT NAN PAK LETA TOUPATOU NAN NEW YORK  

  
Konstwi sou Efò Pak Leta Yo pou Ajoute oswa Amelyore 100 Teren Jwèt Rive 

2020  
  

  
Jodi-a, Gouvènè Andrew M. Cuomo te anonse ke New York te angaje 2.5 milyon dola 
pou bati oswa amelyore katòz teren jwèt nan Pak Leta toupatou nan New York. 
Finansman sa a fè pati objektif Gouvènè a pou modènize Teren Jwèt 100 Pak Leta rive 
2020. Amelyorasyon pak yo reflete pwogram “Connect Kids to Parks” (Konekte Timoun 
yo ak Pak yo) Gouvènè Cuomo a pou atire plis jèn nan espas anplennè yo, ki enkli 
antre gratis lajounen nan pak la pou elèv katriyèm ane ak fanmi yo ak yon nouvo 
pwogram sibvansyon transpò pou ede timoun lekòl yo vizite pak eta yo.  
  
“Kalite teren jwèt yo se yon leman pou fanmi yo, k ap atire timoun yo nan pak yo epi 
enspire jenès New York la pou yo apresye rekreyasyon sen pandan lavi yo”, Gouvènè 
Cuomo te deklare. “Pwojè amelyorasyon sa yo baze sou efò New York ap fè pou fè 
pak leta yo plis fasil pou moun sèvi, san danje ak amizan, epi pral ankouraje rezidan yo 
ak vizitè yo fè eksperyans Empire State epi dekouvri gwo espas nou gen deyò yo.”  
  
Nan kad inisyativ la, Pak Leta yo pral ranplase teren jwèt demode nan pak yo avèk 
ekipman modèn ki konfòm avèk kòd ak zòn distenk pou gwoup laj jèn ak sa ki pi gran 
yo. Modènizasyon espas pou jwe yo ap asosye avèk modènizasyon espas yo, tankou 
pyebwa yo oswa vout, kote pou chita, fontèn dlo, ak koneksyon avèk santye/twotwa nan 
rès pak la.  
  
Men kèk nan pak eta yo:  
  
Distri Kapital  

• Pak Eta Taconic nan Copake Falls  
  
New York Santral  

• De teren jwèt nan Pak Eta Fair Haven  
  
Long Island  

• Pak Eta Wildwood  

Finger Lakes  

• Pak Eta Lakeside  
• Pak Eta Seneca Lake  

  
Rejyon Lwès New York  

• Pak Eta Beaver Island  
• Pak Eta Evangola  
• Pak Eta Wilson-Tuscarora  

  
Mid-Hudson Valley  

• Pak Eta Mills-Norrie  
  
North Country  

• Pak Eta Higley Flow  
• Pak Eta Keewaydin  
• Pak Eta Southwick Beach  

  
Southern Tier  

• Pak Eta Taughannock Falls  
  
“Teren jwèt ankouraje fanmi yo ak timoun yo apresye jwèt sen ak aktif, epi ede devlope 
yon lanmou avi pou pak ak nati”, te deklare Komisè Pak Eta Rose Harvey. “Mwen 
rekonesan anvè Gouvènè Cuomo paske l ap ede bay etablisman pak san danje, modèn 
ke fanmi New York bezwen.”  
  
Amelyorasyon teren jwèt jwen finansman nan kad plan revitalizasyon NY Parks 2020 
Gouvènè Cuomo a, sa ki gen ladan yon angajman pou ajoute oswa amelyore 100 teren 
jwèt pou rive nan ane 2020. Pwogram NY Parks 2020 an se yon angajman yo pran 
pandan plizyè ane pou rantabilize 900 milyon dola nan finansman prive ak piblik pou 
Pak Eta yo soti 2011 rive 2020. Bidjè 2018-19 Eta-a prevwa 90 milyon dola pou 
direksyon inisyativ sa a.  
  
Biwo Pak, Rekreyasyon ak Prezèvasyon Istorik Eta New York (New York State Office of 
Parks, Recreation and Historic Preservation) sipèvize plis pase 250 pak endividyèl, sit 
istorik, teren gòlf santye rekreyatif ak lansman bato yo, ke 71 milyon moun vizite chak 
ane. Pou plis enfòmasyon sou nenpòt pami espas rekreyasyon sa yo, vizite 
parks.ny.gov.  

